Նախագիծ
ԱՐՁԱՆԱԳՐՈՒԹՅՈՒՆ

Հայաստանի Հանրապետության կառավարության և Կիպրոսի Հանրապետության կառավարության միջև հետազոտությունների և մշակումների բնագավառում համագործակցության մասին

Հայաստանի Հանրապետության կառավարությունը և Կիպրոսի Հանրապետության կառավարությունը, այսուհետև՝ Կողմեր,
գիտակցելով հետազոտությունների ու մշակումների կարևորությունը ազգային տնտեսության աճը ապահովելու և կենսամակարդակի սոցիալ-տնտեսական  ցուցանիշները բարելավելու գործում,
ցանկանալով ամրապնդել գիտության և տեխնոլոգիաների բնագավառում հավասարության ու փոխշահավետության սկզբունքի վրա հիմնված համագործակցությունը,
Կողմերը համաձայնեցին հետևյալի մասին՝

Հոդված 1

Համագործակցությունը հետազոտությունների և մշակումների բնագավառում
Կողմերը խրախուսում և աջակցում են գիտության և մշակումների բնագառում փոխշահավետության սկզբունքի վրա հիմնված համագործցությունը՝ համաձայն սույն Արձանագրության և Կողմերի պետություններում գործող օրենքներով ու այլ իրավական ակտերով սահմանված դրույթների:
Հոդված 2

Համատեղ Հանձնաժողովի ստեղծումը
1. Սույն Արձանագրության դրույթների իրագործման նպատակով ստեղծվում է Համատեղ Հանձնաժողով՝ կազմված Կողմերի առաջադրած  ներկայացուցիչներից:
2. Համատեղ Հանձնաժողովի խնդիրներն են.

· համագործակցության ոլորտների ճշգրտումը՝ համաձայն Կողմերը ներկայացնող կազմակերպություններից ստացված և հետազոտությունների ոլորտը կարգավորող համապատասխան քաղաքականության տեղեկատվության, 
· Սույն Արձանագրության դրույթների իրագործման համար նպաստավոր պայմանների ստեղծումը,
· համատեղ ծրագրերի և նախագծերի իրականացման աջակցությունը,
· Սույն Արձանագրությամբ սահմանված գործողությունների իրականացման ընթացքի ստուգումը,
· երկկողմ համագործակցության շրջանակներում փորձի փոխանակումը և համագործակցության զարգացման վերաբերյալ առաջարկությունների քննարկումը:
3. Համատեղ Հանձնաժողովի նիստը կայանում է նվազագույնը երկու տարին մեկ անգամ, եթե Կողմերն այլ կերպ չեն պայմանավորվում, հաջորդաբար Հայաստանի Հանրապետությունում և Կիպրոսի Հանրապետությունում: Նիստի ընթացքում Կողմերը կնքում և ստորագրում են ավարտված և ընթացիկ գործունեության գնահատականը պարունակող և հետագա համագործակցության ոլորտները սահմանող արձանագրություններ, ինչպես նաև գնահատման ներկայացված  համատեղ նախագծերից երկկողմ հավանության արժանացած նախագծերի ցանկը:
4. Համատեղ Հանձնաժողովը իրավասու է մշակել իր կանոնակարգը:

Հոդված 3

Համատեղ հետազոտական ծրագրերի իրականացումը
1. Կողմերը հայտարարում են Համատեղ հետազոտական ծրագրերի մեկնարկը՝ հրավիրելով հետազոտական կազմակերպություններին, համալսարաններին, հասարակական ու մասնավոր կազմակերպություններին և ձեռնարկատիրական ընկերություններին ներկայացնելու հետազոտական նախագծեր Համատեղ հետազոտական ծրագրով հստակեցված գիտության բնագավառների ուղղությամբ:
2. Ծրագրի հիմնական նպատակն է հետազոտական և զարգացման նախագծերի իրականացումը, ներառյալ արդյունքների փոխանակումը և գիտնականների, հետազոտողների ու տեխնիկական փորձագետների փոխանակումը:  Ծրագիրը կարող է նաև ներառել հանդիպումների, գիտաժողովների, սիմպոզիումների ու գիտագործնական պարապմունքների կազմակերպում:
3. Համատեղ հետազոտական ծրագրերի իրականացման ֆինանսավորումը սահմանվում է  մրցույթի հրավերի փաթեթում:

Հոդված 4

Հետազոտության արդյունքների շահագործումը
1. Համագործակցության շրջանակներում ստեղծված գիտական ու տեխնոլոգիական արդյունքները և ցանկացած այլ տեղեկատվություն հրապարակվում  և առևտրայնացման է ենթարկվում համագործակցող կողմերի համաձայնությամբ՝ մտավոր սեփականության ոլորտը կարգավորող միջազգային կոնվենցիաներին ու  Կողմերի պետություններում գործող օրենսդրությանը  համապատասխան:
2. Համագործակցող կողմերի համաձայնությամբ երրորդ պետության կամ միջազգային կազմակերպության գիտնականները, հետազոտողները, տեխնիկական փորձագետները նույնպես կարող են հրավիրվել մասնակցելու սույն Արձանագրությամբ նախատեսված միջոցառումների իրականացմանը: Մասնակցության հետ կապված ծախսերը հոգում է երրորդ կողմը, քանի դեռ Կողմերն այլ կերպ չեն պայմանավորվում:
Հոդված 5
Համագործակցությունը հետազոտական եվրոպական ծրագրերի շրջանակներում
Կողմերն աջակցում են գիտնականների, հետազոտողների և տեխնիկական փորձագետների համագործակցության զարգազմանը եվրոպական հետազոտական ծրագրերի շրջանակներում:
Հոդված 6

Արձանագրության դրույթների իրականացումը
Սույն Արձանագրությամբ սահմանված միջոցառումներն իրականացնում են Հայաստանի Հանրապետության կողմից՝ ՀՀ կրթության և գիտության նախարարության գիտության պետական կոմիտեն, իսկ Կիպրոսի Հանրապետության կողմից՝ Կիպրոսի հետազոտությունների զարգացման հիմնադրամը:

Հոդված 7

Արձանագրության դրույթների իրականացման ստուգադիտումը
1. Սույն Արձանագրությամբ սահմանված դրույթների մեկնաբանման և իրականացման հետ կապված ցանկացած խնդիր լուծվում է Համատեղ հանձնաժողովի կամ Կողմերի միջև բանակցությունների միջոցով:
2. Կողմերը ձեռնարկում են բոլոր միջոցները սույն Արձանագրությամբ սահմանված համագործակցության դրույթների իրականացման համար լավագույն պայմաններն ապահովելու համար:
Հոդված 8

Անձնակազմի և սարքավորումների տեղափոխումը
1. Ի կատարումն Սույն Արձանագրության դրույթների, Կողմերը, համաձայն տնտեսական ինտեգրման, մաքսային և տնտեսական այլ հարցերը կարգավորող իրենց միջազգային պարտավորությունների, ազգային օրենսդրությունների և կանոնակարգերի փոխադարձության սկզբունքով ջանում են միջոցներ ձեռնարկել  նախագծերի իրականացման համար անհրաժեշտ սարքավորումների և անձնակազմի իր պետության տարածք մուտքի և մյուս Կողմի պետության տարածք ելքի համար:
2. Սույն Արձանագրության շրջանակներում հետազոտողները պետք է անհրաժեշտաբար ստանան բժշկական ապահովագրություն մյուս Կողմի պետություն այցելության ողջ ժամանակահատվածի համար: 

Հոդված 9

Այլ արձանագրություններից/պայմանագրերից բխող պարտավորություններ

Սույն Արձանագրությունը չի ազդում կամ չի սահմանափակում միջազգային այլ համաձայնագրերով ու արձանագրություններով՝ ներառյալ Եվրոպական միության շրջանակներում Կողմերի ստանձնած որևէ պարտավորություն: 
Հոդված 10
Արձանագրության ուժի մեջ մտնելը
1. Սույն Արձանագրությունն ուժի մեջ է մտնում Արձանագրության ուժի մեջ մտնելու համար անհրաժեշտ ներքին ընթացակարգերը կատարելու մասին իրար ծանուցելու օրվանից: Վերջին ծանուցման օրը կլինի Սույն Արձանագրության ուժի մեջ մտնելու ժամկետը:
2. Սույն Արձանագրությունն ուժի մեջ է մտնում 5 տարի ժամկետով և ինքնաբերաբար երկաձգվում է հաջորդ 5 տարի ժամանակահատվածի համար, քանի դեռ Կողմերից մեկը գրավոր ձևով չի ծանուցել մյուս Կողմին Արձանագրությունը դադարեցնելու իր ցանկության մասին: Սույն Արձանագրության գործողությունը դադարում է համապատասխան ծանուցագրի ստացման օրվանից հետո 6 ամսվա ընթացքում:
3. Սույն Արձանագրության դադարեցումը չի ազդում Համատեղ հետազոտական ծրագրի շրջանակներում դեռևս ընթացող նախագծերի ու ծրագրերի իրականացման վրա:
Կատարված է ք. ----------------------------, 20---թթ. «   » ----------------------------, 3 բնօրինակից, յուրաքանչյուրը հայերեն, հունարեն և անգլերեն, ընդ որում բոլոր տեքստերն էլ հավասարազոր են:  Սույն Արձանագրության դրույթների մեկնաբանման ընթացքում ծագած տարաձայնությունների դեպքում նախապատվությունը տրվում է անգլերեն տեքստին:

 Հայաստանի Հանրապետության        
           Կիպրոսի Հանրապետության 

      կառավարության կողմից                  
              կառավարության կողմից
Հավելված 

ՀԵՏԱԶՈՏՈՒԹՅՈՒՆՆԵՐԻ ԵՎ ՄՇԱԿՈՒՄՆԵՐԻ ՈԼՈՐՏՈՒՄ ՀԱՅ-ԿԻՊՐՈՍԱԿԱՆ ՀԱՄԱԳՈՐԾԱԿՑՈՒԹՅԱՆ ԾՐԱԳՐԻ ՇՐՋԱՆԱԿՆԵՐՈՒՄ  ԱՌԱՋԱՐԿ-ՆԱԽԱԳԾԵՐԻ
ՄՐՑՈՒՅԹԻ ՀՐԱՎԵՐ
ՀՀ ԿԳՆ գիտության պետական կոմիտեն և Հետազորտությունների աջակցության Կիպրոսի հիմնադրամը մեկնարկում են համատեղ հետազոտություների Ծրագրի իրականացումը  և  հրավիրում են բարձրագույն ուսումնական հաստատություններին, հետազոտական կենտրոններին, մասնավոր ձեռներեցներին, մասնավոր և հասարակական կազմակերպություններին ներկայացնելու համատեղ ծրագրերի նախագծեր:
Սույն Ծրագրի շրջանակներում գործում են ֆինանսավորման հետևյալ պայմանները.

1. Գործունեություն

Սույն Ծրագրի հիմնական նպատակն է համատեղ հետազոտությունների և մշակումների իրականացումը՝ ներառյալ դրանցից ստացված արդյունքների ներդրումը  և գիտնականների, հետազոտողների և տեխնիկական փորձագետների փոխանակումը: Սույն Ծրագիրը կարող է նաև ներառել հանդիպումների, գիտաժողովների, սիմպոզիումների և գիտագործնական հանդիպումների կազմակերպում և մասնակցություն: Վերջինս կարող է իրականացվել նաև մինչև 35 տարեկան երիտասարդ հետազոտողներին ֆինանսական աջակցություն տրամադրելու միջոցով, հատկապես նրանց, ովքեր ցանկություն ունեն կարճ ժամանակով այցելելու մյուս Կողմի պետության կազմակերպությունները, լաբորատորիաները և մասնավոր ձեռնարկություները, նոր տեխնիկային տիրապետելու և հետազոտական գործունեության մեջ ներգրավվելու համար:
Սույն Ծրագիրը ներառում է հետևյալ թեմատիկ ոլորտները:

Ա.

Բ.

Գ.

2. Նախագծերի տևողությունը
Սույն Ծրագրի շրջանակներում նախագծերը իրականացվում են մինչև 2 տարի ժամկետով:

3. Առաջարկների ներկայացումը

Առաջարկները, որոնք ներկայացվում են ՀՀ ԿԳՆ գիտության պետական կոմիտե և Հետազոտությունների աջակցության Կիպրոսի հիմնադրամ  պետք է հետապնդեն հատուկ նպատակներ, ներկայացնեն Կողմերի հետազոտական խմբերի համատեղ հետաքրքրությունները և համագործակցության նպատակը:
Հայտերը պետք է ներկայացվեն համաձայն ձևանմուշի, որը կարելի է ձեռք բերել ՀՀ ԿԳՆ գիտության պետական կոմիտեում և Հետազոտությունների աջակցության Կիպրոսի հիմնադրամում : Հայտերը պետք է ներկայացվեն 2 օրինակից:
Թերի լրացված կամ երկու կողմին միաժամանակ չներկայացված հայտերը չեն քննարկվի հետագա գնահատման համար: 

Յուրաքանչյուր գիտական ղեկավար կարող է ներկայացնել միաժամանակ 2 հայտ, սակայն ֆիանանսավորման ենթակա է միևնույն գիտական ղեկավարը ունեցող միայն 1 հայտ:
4. Հայտերի գնահատումը
Հայտերի գնահատումը կազմակերպվում է Հետազոտությունների աջակցության Կիպրոսի հիմնադրամի  և ՀՀ ԿԳՆ գիտության պետական կոմիտեի կողմից ներգրավված գնահատողների կողմից: 
Գնահատումն իրականացվում է հետևյալ չափանիշների հիման վրա.

1. հետազոտական թիմի որակավորումը և փորձառությունը՝ 20 %

2. մեթոդաբանությունը, մոտեցումը, ռազմավարությունը, կառուցվածքը, հիմնավորվածությունը՝ 20%

3. առկա և առաջարկվող ենթակառուցվածքի բավարար քանակությունը՝ 5 %

4. նորույթը և նորարարական բնույթը՝ 15 %
5. սոցիալական և զարգացման առումով Կողմերի համար ավելացած արժեքը`  15%

6. խմբերի համագործակցության նպատակը՝ 15 %

7. արդյունքների կիրառելիությունը՝ 5 %

8. արդյունքների հրապարակումը՝ 5 %

Գնահատման ընթացքում հաշվի է առնվում նախագիծն ամբողջությամբ:
5.Ֆինանսավորումը
Հայ-կիպրոսական համագործակցության Ծրագիրը ֆինանսավորվում է ՀՀ ԿԳՆ գիտության պետական կոմիտեի և Հետազոտությունների աջակցության Կիպրոսի հիմնադրամի կողմից: Ծրագրի ընդհանուր բյուջեն կազմում է ------- եվրո: Յուրաքանչյուր մրցույթի հրավերի ընթացքում ֆինանսավորվում են ------- նախագծեր, յուրաքանչյուրը ------ եվրո բյուջեով:
Թույլատրելի ծախսեր.
Ա.  Գործուղում

ՀՀ ԿԳՆ գիտության պետական կոմիտեն ֆինանսավորում է  հայ հետազոտողների այցը դեպի Կիպրոս, ինչպես նաև հոգում է Հայաստան այցելող կիպրոսցի  հետազոտողների օրապահիկ ծախսերը: Համապատասխանաբար, Հետազոտությունների աջակցության Կիպրոսի հիմնադրամը ֆինանսավորում է կիպրոսցի հետազոտողների այցը դեպի Հայաստան, ինչպես նաև հոգում է Կիպրոս այցելող հայ հետազոտողների օրապահիկ ծախսերը:
Հետազոտությունների աջակցության Կիպրոսի հիմնադրամը օրապահիկ ծախսերի համար տրամադրում է --------CYP կարճատև և -------CYP մինչև 3 ամիս տևողությամբ այցելությունների համար: Համապատասխանաբար, ՀՀ ԿԳՆ գիտության պետական կոմիտեն օրապահիկ ծախսերի համար տրամադրում է  ------ ՀՀ դրամ՝ մինչև 2 շաբաթ տևղությամբ և --------- ՀՀ դրամ մինչև 3 ամիս տևղությամբ այցելությունների համար:
Այցելությունների քանակը պայմանավորված է հետազոտական ծրագրի կարիքներից և հաշվի են առնվում բյուջեի նախագծում:

Բ. Այլ ծախսեր

Այլ ծախսեր բաժնում կարող են ընդգրկվել նախագծում երիտասարդ գիտնականների մասնակցության, սարքավորումների ու սպառողական ապրանքների, ինչպես նաև հրատարակությունների ու հանդիպումների, գիտաժողովների, սիմպոզիումների և գիտագործնական հանդիպումների կազմակերպման համար անհրաժեշտ ծախսերը: Կողմերից յուրաքանչյուրը հոգում է մասնակցի երիտասարդ հետազոտողների համար պահաջվող աշխատավարձի ու օրապահիկի ծախսերն ինքնուրույն:
6. Նախագծի իրականացումը և ստուգադիտումը
Նախագծի գիտական ղեկավարը ֆինանսավորման երաշխավորված նախագծերի իրականացման համար իրավաբանորեն պատասխանատու է ՀՀ ԿԳՆ գիտության պետական կոմիտեին և Հետազոտությունների աջակցության Կիպրոսի հիմնադրամին:
ՀՀ ԿԳՆ գիտության պետական կոմիտեն և Հետազոտությունների աջակցության Կիպրոսի հիմնադրամը իրավասու են ստուգադիտել նախագծի իրականացումը:

7. Ֆինանսավորման կասեցումը
ՀՀ ԿԳՆ գիտության պետական կոմիտեն և Հետազոտությունների աջակցության Կիպրոսի հիմնադրամը իրավասու են դադարեցնելու նախագծին տրամադրված ֆինանսավորումը, կամ  որպես փոխհատուցում ետ պահանջել ողջ գումարը, կամ դրա մի մասը օրենքով սահմանված տոկոսների հետ միասին:
Բացառիկ դեպքերում կամ չնախատեսված հանգամանքներում ՀՀ ԿԳՆ գիտության պետական կոմիտեն և Հետազոտությունների աջակցության Կիպրոսի հիմնադրամը կարող են գնահատել և փոփոխություններ կատարել հետազոտական նախագծում:
